
Izjava OHR-a na konferenciji
za  medije  međunarodnih
organizacija u Mostaru
OHR je vrlo razočaran jučerašnjim glasanjem u Predstavničkom
domu parlamentarne skupštine BiH. Nacrt zakona o javnom RTV
sistemu  kakvog  ga  je  usvojio  parlamentarni  odbor  sadrži
poboljšanja, međutim on u nekim ključnim oblastima i nadalje
ne ispunjava zahtjeve Studije izvodljivosti Evropske komisije.
Bili su potrebni su dodatni amandmani kako bi se ispunili ti
zahtjevi iz Studije izvodljivosti, tj. kako bi bio stvoren
jedinstven,  samoodrživ  sistem  javnog  emitera  u  kojem  bi
emiteri  koji  čine  njegov  sastavni  dio  dijelili  zajedničku
infrastrukturu.

Ovo se pitanje tiče i troškova. Amandmanima su se također
trebali  smanjiti  troškovi  i  na  bolji  bi  se  način
iskoristioprihod od preplatničke takse koju plaćaju građani.
OHR je razočaran što su zastupnici iz RS-a, kojima su se
pridružili predstavnici HDZ-a, u potpunosti odbacili potrebne
amandmane. OHR je također razočaran činjenicom da je zahtjev
za stvaranjem tri nacionalna emitera ostao na dnevnom redu
usprkos  jasnoj  poruci  Evropske  komisije  i  OHR-a  da  takav
zahtjev nije u skladu sa Studijom izvodljivosti i sa Daytonom.

Ovo  je  ozbiljna  kočnica  u  procesu  ispunjavanja  Studije
izvodljivosti.  Jedno je jasno: Evropa moze čekati, ali BiH to
sebi ne može priuštiti.

